
 

 

Pêv lul vưz ciz har txưr njuôz

Hâur hmao ntux njas tu, têx tul nhuôs vưz ciz har kreir đâus ntơưv
yăngr ntus har nhaoz đêz. Hâur cao, muôx iz tul nhuôs nav vưz ciz laok
six sur saz thâuk găngs đhâu yăngr har môngl txus har txưr mak tsi
tsuv zuôv cêr lak sik tsi tsuv têx tul tsax naox greix ntêl tâu. Tsênhz
zaos nưl tưz par tru pêz nôngs jăngx pêv nor. Tangz shar têv nưl puôk
chax tâul ntơưv ntêx têx chênhz nyei hâur har txưr tsênhv saox seiz?
Shar têv nưl puôk hlang đhâu têx tul njêl traos coaiv haz têx luz vangl
ntâuk njêl cha hluz tuôx? Haz shar têv nưl puôk jênhv tâu cêr shir
phangz thâuk ntês tâu têx luz kei? Zuôr tsuv nrar pâuz jăngx pêv lul tul
nhuôs nav vưz ciz li cêr nênhx haz đrus njiz têx nux tsăngr sâu nưl txux
cêr môngl cax!

Taik cil thâuk cur sơưr, hnuz tưz ndê saz. Cur tsang muôs seiz ndis laos,
haz chiv chir nus zul tsênhv nhaoz kreir tưs. Haz cur ndu đrênhr zul zaos
iz tul nhuôs vưz ciz njuôz zâu, hâur iz luz ntax têz njuôz đangr phao,
mak luôk yangx hu tak zaos nav har txưr. Nhaoz kreir tưs tưz zaos đêx
njuôz xaz, têx căngz chi yăngr txênhr căngr tơưz luôs đrus têx ntưs
phuôz. Cur ru cu tơư lul buôk chêr haz tsao ntăngz đux đês iz njik, cha
đêx yôngz môngl. Cur tưz tsi pâuz zul nhaoz kreir tưs lơưv. Tangz tưz tsi
muôx tsi, cur luz plangz tưz tsangv khênhx hâur yăngr chi sur sao. Hnuz
ntê sur haz khơưk puz cur đangl jus yaz.

Thâuk cur kreir xangr txus tak zar nhaoz ntơưv nor txus tangl luz nênhx
mak txơưv muôx iz pangz njêl luôv tuôx. Nưl puôz tsuv iz tul njêl lux las
lơưr. Seiz tul njêl cao laok six yeiz. Nưl txơưv tis seiz cur đrus luz kraor
muôs chi lengv. Ôx tsi, qangv xưk nưl tsênhv xangr txus zangv naox
“cuô đik nhuôs vưz ciz!”
Đhâu cao, cur tsao tangl jus luôv sei cha jangv tâu lu câul hnar hlar njê
tsênhv taol njôngr tuv cur aoz cxeik cu tơư.
Thâuk tưz txus sar, cur puv iz fuôx đraox har. Cao zaos iz zangr ntông
đrus chaor đraox har ntangz sâu bleiv har. Ndis laos luz fuôx zaos ntâu
tul tsax tsênhv tsir gâuv – têx tul nux tsăngr har txưr zâu tsênhv ntangz
ntưl hâur nav har, taol njôngr zangv zar yưv tơưv. Ntux ơư, cur txơưv
găngs hlao môngl hâur luz fuôx. Cur chiv chir xangr zix tênhv zar puôz
truôx luz qơư tsir gâuv tangz paor nor ntâu shông haz.

Tangl lê cur tsak hnaor cxuô lênhx heik lul plangl sangk hôk – iz luz qơư
jông cơưs, qơư cơưk ntâu zangv vưz ciz tsênhv nhaoz. Lênhx tưs tưz
heik plangl sangk hôk zaos qơư jông nhaoz đuô. Nưl puôz heik tak ntơưv
nor tangz zaos têx nux tsăngr jông gâux, đrus ntâu xêv txeix đrâus, txix
têx tul njêl sênhx jông xưk njêl hêx txus têx tul muôx tưx xưk njêl bov
cap. Cur chiv chir nus tak uô changl môngl tâu txus ntơưv cao.

Zaos hlao thâuk cao, ntux txơưv tsâuk ntux nti. Txix sâu saz, iz luz đuôz
lux saz trôngl plux cur. Cur tâu nyei cơưs lê seiz ndê tseik puv iz tul vưz
ciz lux tiv zix cơưk cur tâu puv. Zơưv vưz ciz cao luz đrâuk kâuv muôs
nhôngk, tơưr blas. Cur seiz tsi njeik muôs. Iz tul vưz ciz đrus iz luz đrâuk
kâuv muôs ar? Iz huôv chaor vưz ciz cur pâuz tưz muôx luz flâuz laok six
tơưr.
Zơưv vưz ciz puv cur txênhr seiz mak krêz suôz heik:
- Tsi cxaoz tsi nưs xưk lê cao! Cur tsênhz zaos iz tul vưz ciz tơưr leir.

                             7 / 38



 

  
- Ôx, zơưv muôx luz bê jông hưngr! – Cur lux lơưl heik.
- Zơưv tsênhv môngl kreir tưs ax? – Cur traor heik. – Puôk zaos zơưv
tsênhv môngl ntơưv plangl sangk hôk cha đrus chaor vưz ciz nhaoz ax?
Zơưv vưz ciz tsao păng ntêr:
- Cur xangr njôngr tak uô changl cur lê uô tâu zangv cêr jông cao na.
Tangz cur mangx môngl ntêl sưar hưngr lơưv. Cur tangz naox sưar lê
xưz.
- Uô lê zơưv nrar nưl puôz kreir tưs ax? – Cur nus.

- Fuôk đrangl har txưr tuz hênhr. – Zơưv vưz ciz tơưr heik. – Têx huôv
cur zar njâuz txus 300 cxiv tuz cha nrar nưl puôz. Muôx jal puôr cur
môngl fuôk Canađa – ntơưv muôx tul đêx laok six txal. Ntơưv cơưk tsi
muôx zangv tsax tưs muôz tsưv cêr txal cao.
Cur heik zâu:
- Cur thaor cxuv zaos cur nus tsi huv cêr. Cur nus zơưv hnhăngr pêk
tsơưs cir ax?
Zơưv vưz ciz shir phangz lus têz:
- Xangr txus 600 cir haok, mêr zâu ax! Cur txưv haox lul cur li cir

hnhăngr, haz cur chaor traox sâu chêr haz. Viv nưl puôz pangz cur
hlang đhâu têx jal môngl đêz. Zôx, tưz txus six cur tsuv môngl lak…

- Ơưx, zơưv môngl muôs. – Cur heik. – Tangz thâuk ntêx zơưv môngl,
zơưv kra tru cur cêr môngl txus plangl sangk hôk tâu tsi tâu ax?
- Phangz nor cax! – Zơưv vưz ciz tơư têl kra cêr tangl txơưv luôv môngl
lơưv.
- Uô caox tsâus zơưv, phôngv zơưv môngl nrar naox laov jêv! - Cur shir
phangz lus luôv môngl ntơưv plangl sangk hôk.

                            12 / 38



 

  
Tsênhz zaos ntơưv plangl sangk hôk, cur traor tâu njiz pus vưz ciz njuôz.
Cur tul fôngx zưl vưz ciz đôix môix, tul fôngx zưl muôx luz ndâux nkhâuk
nkhâuk xưk đangr tul câul ndâux, heik tru cur tak pus vưz ciz njuôz tưz
xangr txus 50 shông lơưv.
- Ntux zuv ei! Pus ntâu shông xưk lê! Tangz uô changl seiz pus hluôk
hưngr? – Cur heik.
- Ơưx uô lê! - nVưz ciz đôix môix heik. - Pus vưz ciz njuôz tangz naox
đraox har, viv lê pus cao xangr pôngz txus 30 shông cha hluz tar. Pêz
tưz zar hluz tar thâuk ndê câuv shông.

Fôngx zưl cao traor heik:
- Caox puôk pâuz thâuk pus cao xangr uô jêl, pus cao tsuv môngl txus
ntơưv têx luz paor trôngz nhaoz hâur plơưr nav har txưr ax? Cao zaos
têx luz pangl njuôz xaz đrus suôz jêz đơưz. Zôx uô changl nưl puôz zar
jông gâux xưk lê…
- Caox txus ntơưv cao lơưv lar? – Cur nus.
Vưz ciz đôix môix têz:
- Zaos lak, jas puôr caox tsuv găngs đhâu plangl sangk hôk cha môngl
txus ntus har.

Cur tâu iz flơư. Cur tsi nhav găngs đhâu plangl sangk hôk njê hâu. Cur
nhav cxuôv cur luz plangz muôs nhôngk tru sâu suôz jêz maol nhôngk. 
- Tsi cxaoz cxơưx, caox tsi zuôr uô cao lô. – Iz tul vưz ciz vich heik tru
cur. – Pêz tangz uô jêl sâu têx ntus har đrus suôz jêz maol, xưk ntus har
ntơưv Mexico, Costa Rica haz ngr Đôv lê xưz. Caox zar chiv chir pâuz
thâuk txus six huv…

- Tangz uô changl cur pâuz thâuk tưs zaos huv six? – Cur đrơưv đrênhl
nus thâuk fôngx zưl cao tsênhv luôv môngl.
- Uô changl caox tưz zar pâuz lê, njênhs cur max. – Fôngx zưl vưz ciz
tangz heik tuôz luk lu xưk lê.

Cur shir phangz lus nhaoz ntơưv plangl sangk hôk aoz pêz shông, njiz
ntâu tul cưr tix vưz ciz. Đrâu vưz ciz njuôz haz vưz ciz đôix môix, cur tưz
njiz têx tul nhuôs vưz ciz tâuz hâu ntông – zangv vưz ciz đrus luz tâuz
hâu laok six lux, thôngx gâuk nưl luz bê hu – haz laok six ntâu tul fôngx
zưl vưz ciz njuôz thôngx xưk cur.
Txênhr uô lê txus iz hnuz, cur hluz tuôx haz tưz txus thâuk zar tsuv
môngl. Uô changl cha pâuz thâuk nor zaos six huv nir? Cur tưz tsi pâuz
haz. Qangv xưk muôz iz zangv đangz tsi nhaoz hâur cur heik kra cur xưk
lê. Cur pâuz zul zar tsuv luôv môngl phangz pêx đrus iz huôv chaor
fôngx zưl vưz ciz vich, txaox lơưr  ngr Đôv li ntus har săngz tôngz txus
thâuk pêz môngl txus Orissa, haz ntês kei sâu têx ntus har muôs
nhôngk ntơưv cao. 

- Tangz yuôr muôx nhaos 2000km xưz lak. – Iz tul vưz ciz tâuz hâu
ntông heik thâuk tsênhv luôv môngl pêv săngz.
Tsi zaos heik chuôr! Cur pâuz têx huôv nưl puôz ziv vưz ciz cao luôv
xangr txus 1500 km tangz cha ntês kei (txix California, hlang đhâu Thair
Binhx Jưngk txus Jix Pênhr)! Cur tsês tsi seiz tul tix lâuv cao max tangz
traor siv têx chaor njêl đơưz cơưk zul nhav.
Iz jal môngl đêz tưz qir têl. Đrôngl đêx ndis laos muôx ntâu tul vưz ciz
thôngx xưk cur, tsênhv luôv sei lơưr tul đêx ntưl.

Cao tsi zaos iz jal môngl zôngx ziv. Sâu cêr môngl, chênhz nyei yangx
saox seiz. Huôv nor cur tưz lux đuô laok six ntâu zangv njêl, tangz tưz
tsênhv yuôr têx tul njêl traos ntêl nhaos tâu cur.

Tangz njêl traos tưz tsi chênhz nyei xưk têx đeiv vangl chuôz njêl cơưk
pêz tsuv luôv đhâu. Cur zar tsuv luôv laok six shav shiv, jangv iz huôv
têx đeiv vangl, thơưx pix zaos têx đeiv vangl grôl laok six lux. Cur jangv
đhâu iz huôv, tangz laok six qiv viv cur li iz cxa fôngx zưl hmôngr tsi
jông xưk lê.
Xâuk kangz, cur môngl txus ntus har Gahirmatha – ntơưv muôx ntâu tul
vưz ciz vich uô jêl đuô nhaoz ngr Đôv Jưngk. Nor tsênhz zaos luz six huv
tru cur uô thơưx luz jêl hâur zul luz nênhx.

Pêz yangx uô jêl hâur hmao ntux. Cur zar taol txus thâuk đêx ntangz
tuôx saz đuô iz njik cha cur găngs nhaos tâu đêz môngl tiv ntus. Thơưx
jas hâur luz nênhx cur luôv đrus txênhs đêx haz siv sangx bleiv angr
hâur chêx cu tơư. Thâuk ntêx tsi pâuz hlao. Nhaoz iz njik, cur găngs ndê
sâu ntus har cha nrar iz luz qơư kruôr krơưr.

Hlang đhâu iz ntưs đêx ntangz lux, suôz jêz tưz kruôr đuô haz zang ndis
laos cxuô qơư thâuk cur zôngv aoz cxeik cu tơư găngs môngl taov ntêx.
Txangr môngl sâu kruôr laok six qaor. Cur mangv đrêl cha grôl păng haz
seiz ndê. Ntus har laok six ntêr haz tsâuk ntux nti.

Taov kangz ntus har zaos iz pơưs suôz jêz lux haz aoz pêz shur khâuz.
Cur hnaor heik muôx iz luz hangr jôngr lux nhaoz taov kangz ntus har
nor bê hu Bhitarkanika, nhaoz cao muôx laok six ntâu njêl tsar đêx đơư
njêr, năngz trăngx đuz haz cxuô zangv tsax.
Ntơưv luz qơư tưz xeir, cur laov lil hur si suôz jêz kruôr haz zôngv aoz
cxeik cu tơư taov kangz khơưz iz luz kraor lux. Cur khơưz laok six shav
shiv. Cur zôngv cxeik cu tơư nor tangl tsak zôngv cxei cu tơư i cha zơưv
juôz jêz haz cxơưz leiv tơưv đrâu.

Cur luz jêl muôx nhaos 20 phênhz tuz, muôx jangv xưk iz luz thâur
ndâux greiv shik môngl hâur iz luz kraor tuz. Nưl seiz laok six jông gâux!
Cur qir têl ntês kei tru hâur cao. 1 luz, 2 luz, txus 3 luz,…, 44, 45, …, 99,
100 luz kei. 
Sei sei, sei hênhr, cur găngs môngl đrangl har, ntơưv cur luz qơư tsir
gâuv tangz paor.

Aoz caz taov kangz, cur tsak traor laov lil uô jêl. Pêz chaor vưz ciz yangx
muôx txâuk kei cha ntês aoz lak sik pêz jêl hâur iz cheix. Saz xangr heik
tru cur zar traor ntês kei ntơưv jal ntês kei uô ntêx. Cao qangv xưk zaos
iz luz qơư jông haz tangz paor tru cur chaor nhuôs.
Hmao cao, thâuk cur tsênhv taol đêx ntangz ntơưv đrôngl đêx ntar, cur
puv chuô muôx iz njik hlôngr phangv. Qangv xưk yuôz chênhr đuô haz
yuôz txix pêv săngz tuôx. Thâuk cao cur lê jênhv pâuz muôx yênhx
puôk, ax tsi zaos, zuôr heik tak yênhx cxaz tul vưz ciz tsênhv taol uô jêl.
Cur pâuz muôx laok six ntâu tul vưz ciz vich tưz tsênhv luôv ndis laos
đrôngl đêx Gahirmatha cha taol uô jêl, tangz cur tưz tsi tâu muôx thâuk
tưs puv jangv shangv chôngz laov jêv xưk lê.

Tưz traor zaos luz jêl tuz 20 phênhz haz jangv xưk luz thâur muôx ndâux
greiv shik môngl hâur luz kraor tuz. Seiz nưl laok six jông gâux! Txaox
kangz, cur qir têl ntês kei tru hâur. 1 luz, 2 luz, tangl tsak 3 luz, …, 44,
45, …, 99, 100 luz kei. Xâuk kangz tưz tangl.
Sei sei, sei hênhr, cur găngs môngl đrangl har, ntơưv cur luz qơư tsir
gâuv tangz paor.

Haz txaox kangz, pêz iz huôv uô cê đha ndê môngl sâu ntus har. Kreir
tưs sâu ntus har tưz zaos vưz ciz. Muôx yênhx cxaz tul vưz ciz vich, suôz
jêz zang viv vôngl hâur păng ntux, pêz pluôr uô cê khix khuôx.
Xâuk kangz, pêz tưz nrar tâu iz luz qơư jông haz chiv chir khơưz iz luz jêl
tru zul. Tul gâux vưz ciz nhaoz buôk cur laok six luôv thuôv, nưl qir têl
ntês kei thâuk tưz tsi tâu khơưz tâu jêl. Cur tsênhz tas tưz tsi pâuz uô
changl, pêz chaor vưz ciz tsi muôx thâuk tưs uô xưk lê hlao.

- Cao zaos arribada – jal “tuôx tangl” cha ntês kei sâu ntus har*, pux
nhangx ax! Tul gâux vưz ciz cao heik. Viv lê pêz iz huôv yangx muôx iz
ntưs saz hâur luz six chênhz nor.
Tsi muôx lênhx tưs pâuz viv uô changl pêz uô zangv cao. Tangz qangv
xưk tưz jông thêv, viv yênhx tsaov tul nhuôs maol zar uô cê đâus iz six.
Xưk lê, vêx zaos iz huôv chaor nhuôs zâu tưz tsir điv tsuv nôngs, trâuz
trik haz đêr kuk ntêl. Tangz sik, têx hnuz nor pêz tưz tâu nyei tuôz
nênhs. 
*Hâur iz jal arribada muôx njaz zaos “tuôx tangl” hâur Têik Ban Nhak li

lul – yênhx cxaz tul vưz ciz njuôz ndê sâu ntus har cha uô jêl. Chaor
nênhs khuz shux shuv tsênhv nrar tsi tâu lik zơưx viv uô changl tsak uô
lê.

Xâuk kangz, tưz txus six cur txangr môngl haz traor nrar naox. Cur zar
tsês iz lak sik aoz shông nhaoz ntơưv cao, naox hâuk haz chuôz đangl
jus cha lưv jal traor môngl txus Gahirmatha. Traor kuôr mak vưz ciz
njuôz têx huôv zuôr tsuv naox hâur 5 lak sik 6 shông cha muôx txâuk
jus shix shênhx jal uô jêl txaox kangz. 
Thâuk txangr môngl, cur xangr txus têx tul nhuôs vưz ciz mêr zâu cơưk
cur leiv tsês ntơưv cao. Hâur 50 txus 60 hnuz, kei zar nhaoz hâur suôz
jêz haz tâu chi yăngr ntê sur. Haz iz hnuz tưs, nưl puôz zar đâus tơưv
lơưr txux cêr zôngv câul ndâux uô flâuz kei tơưs. Nưl puôz zar njiz uô cê,
iz puôk ntâu tul nhuôs tsênhv đâus hâur suôz jêz, taol cha hnuz pôngz,
suôz jêl txal. 
Txaox kangz, hâur ntux tsâuk, thâuk tưz tangz paor, nưl puôz zar tuôz
jas tơưv đrâu. Nưl puôz zar puv hli li chi yăngr sâu ntus har, haz pâuz
nưl puôz txux cêr zar tsuv môngl. Shiz woangv nưl puôz zar tsi tsuv
tênhz kra cêr uô cuôk môngl zuôv cêr.

Têx tul nhuôs vưz ciz tưz hlang đhâu txênhs đêx haz njâuz hâur chêx
têx txênhs đêx har.

Ôx, zar muôx têx zangv njêl lux haz njêl zâu nhaoz đrâu cao, muôx thaz
haiv âuk haz đaiv bangx tsênhv nrar ntêl nưl puôz, iz cxa zar tsuv pôngz
lơưv. Nhaoz ntơưv nav har txưr đangr phao cao, nưl puôz zar nrar tâu
plangl đraox har – luz tsêr ntangz hâur ntâu shông txaox kangz.
Nhuôs vưz ciz zar hluz tuôx, haz têx huôv tưz zar tuôx ntơưv cur puôs
kei. Têx huôv pêz tưz zar njiz uô cê, tangz mak cuiz tênhv pêz zar jênhv
tsi tâu. 
Tangv tsênhz uô cao, tangz cur tưz shênhv phưr thâuk pâuz tak chaor
nhuôs vưz ciz tsênhv nhaoz đrâu cao, haz hnuz tưs tưz zar traor lul ntus

har nor cha ntês kei, cha qir thơưx iz siv nênhx yaz.

LUL TSAO MÔNG TXIX VƯZ CIZ VICH XANG TRU FÔNGX ZƯL HMAOR
NHAV
Vưz ciz sâu ntax têz tsênhv njiz chênhz nyei. Ntâu zangv vưz ciz tsuv
tuô zuôr greix, uô cuôk đik vưz ciz. Flâuz vưz ciz đôix môix tâu zôngv
cha uô gôngv cinhr haz tưx zôngv uô plâuz hâu. Ntâu kei haz nhuôs vưz
ciz kreir đâus tsuv tsax kuk naox greix xưk đêr haz lâux uôz. Tangz
chênhz nyei đuô zaos txix nuv ntâu muôz njêl. Laok six ntâu vưz ciz tsuv
khuôz trâus vangv ntâuk njêl, txơưv tsuv tuôs đêx haz pôngz lơưv hâur
luz saz maoz.
Nhaoz  ngr Đôv, ntâu tsưr tsix tuôr jur tâu yênhx lix cha sir jus chơưv
vưz ciz. Têx bangk buôk ntus har tưz muôx iz lak sik ntâu tsưr xưk lê.

FÔNGX ZƯL uô tâu đangz tsi cha paor vêv vưz ciz har txưr?
Zaos fôngx zưl nhaoz buôk har txưr ntơưv chaor vưz ciz uô jêl:
* Zuôr jur ntus har laok six hur cha vưz ciz nav haz nhuôs vưz ciz tsi
tsuv săngz.
* Zuôr zaoz zux tuôz nênhs hâur côngv thôngx lul tênhz cêr tưz xưk
cxuô zangv tênhz nhaoz buôk ntus har têx huôv uô hav trâus cêr kei
đâus nhuôs – thâuk nhuôs vưz ciz đâus, nưl puôz zar nrar cêr môngl
txus har txưr txix cêr seiz hli li chi yăngr sâu bleiv har, viv lê zaos muôx
thaz tênhz li chi yăngr nưl puôz zar tsi pâuz môngl lê changl, uô lê zar
tsuv môngl zuôv cêr haz têx huôv zar njiz chênhz nyei.
* Zuôr nrar pâuz seiz fôngx zưl luz bang puôk muôx tsưr tsix tuôr jur vưz
ciz haz fôngx zưl cxangz chuôz tâu tsi tâu.
Zaos fôngx zưl nhaoz tsi buôk har txưr:
Zar nhênhv ntâu lul zangv vưz ciz har txưr haz thangv tru cxuô lênhx
pâuz lul têx chênhz nyei vưz ciz njiz trâus. Nuv xang đangr, cêr jênhv
pâuz huv cêr zaos iz phênhv coangz tsôngv lul cêr tuôr jur nor.

Pêv lul vưz ciz har txưr njuôz
Hâur hmao ntux njas tu, têx tul nhuôs vưz ciz har kreir đâus ntơưv
yăngr ntus har nhaoz đêz. Hâur cao, muôx iz tul nhuôs nav vưz ciz laok
six sur saz thâuk găngs đhâu yăngr har môngl txus har txưr mak tsi
tsuv zuôv cêr lak sik tsi tsuv têx tul tsax naox greix ntêl tâu. Tsênhz
zaos nưl tưz par tru pêz nôngs jăngx pêv nor. Tangz shar têv nưl puôk
chax tâul ntơưv ntêx têx chênhz nyei hâur har txưr tsênhv saox seiz?
Shar têv nưl puôk hlang đhâu têx tul njêl traos coaiv haz têx luz vangl
ntâuk njêl cha hluz tuôx? Haz shar têv nưl puôk jênhv tâu cêr shir
phangz thâuk ntês tâu têx luz kei? Zuôr tsuv nrar pâuz jăngx pêv lul tul
nhuôs nav vưz ciz li cêr nênhx haz đrus njiz têx nux tsăngr sâu nưl txux
cêr môngl cax!
Nor zaos pênhr ntơưr Kêz 4 tsês tru nhik nhuôs muôx pênhr xưv nhênhv
blas haz chiv chir njênhs.

